
Vic il-grupp qiegħed jikber. Oqgħod attent! Filwaqt li napprezza u nagħti kas dak kollu 

li tgħiduli, fuq din il-biċċa ma naqbilx ma’ min jirraġuna u jgħid hekk. 

Ħbieb, jiena l-inkwiet tiegħi mhux li jikber il-grupp imma ninkwieta jekk inkun naf li 

hemm min hu waħdu meta li jkun waħdu ma tkunx għażla tiegħu. Allaħares niġu fl-

estremità li ma ndaħħlux aktar membri għax inkunu numru kbir. Kieku jien l-ewwel 

wieħed li nwarrab għax jien ma rridx grupp li jagħlaq il-bibien. Jiena anzi nemmen li 

kull min iħabbtilna mal-bieb u li jkun eleġibbli li jissieħeb magħna, għandna nagħmlu 

minn kollox biex mingħajr ma niġġudikawh, nilqgħuh magħna b’idejna miftuħa beraħ. 

Dan huwa s-sapport li rrid jien. L-ikliet tajbin imma li nisimgħu lil xulxin huwa aħjar. 

Irridu naraw il-kelma romol eżatt xi tfisser. Irridu naraw eżatt skont il-liġijiet ta’ 

pajjiżna, min huma r-romol. Wieħed jista’ jitħawwad bejn dak li hu reliġjuż u dawk li 

huma liġijiet tal-istat. Għalkemm jien l-ewwel wieħed kburi ferm li jien nisrani u 

nipprova ngħix ta’nisrani, jien inkun korrett meta ngħid li aħna m’aħniex grupp 

reliġjuż. Aħna grupp reġistrat skond il-liġijiet Maltin tal-Volontarjat. Il-grupp tagħna se 

jibqa għar-romol biss,  però wieħed jagħmel sewwa jekk jiċċara l-affarijiet. Jiena l-bidla 

qatt ma dejqitni. Wara kollox iddejqek jew le il-bidla f’ħajjitna, f’pajjiżna u fid-dinja 

mhu se jwaqqafha ħadd. L-akbar bidla li kellna f’ħajjitna kienet meta ormolna. Bidla li 

ma ridnix imma li seħħet xorta waħda. Bidla li tista tibdlilna anke l-ażżjonijiet tagħna 

jew li niġu f’estremità li nġibu ruħna, li ngħidu jew li nagħmlu affarijiet li żgur kieku ma 

nagħmluhomx. 

Illum ħadd ma għadu juża ħmar u karettun biex jivjaġġa. Illum kulħadd bil-karoza. 

Anke aħna l-membri, ħadd minna ma juża l-karettun. Jiena lil kulħadd bil-karozza nara. 

L-istess f’affarijiet oħra. Kien hawn min qalli li rrid grupp modern għax kont issuġġerejt 

li nibdew nużaw revolut. Ma nara xejn ħażin li jkollna grupp modern. Anzi, ħa 

nagħmilha ċara, jiena rrid grupp li jimxi maż-żminijiet tal-lum. Fejn niżbaljaw, 

nirranġaw bl-umilta kollha. Jiena rrid grupp li juża l-karozza u mhux il-karettun. 

Il-5 ta’ Mejju 2023–Ir-4 taħdita-Accessing the Power from within ġewwa project 

House-Ħin-20.00 

Is-7 ta’ Mejju-Ġurnata Għawdex. Nitilqu mal-vapur tad-09.15. Bil-coach immorru r-

Rabat u wara mmorru ta’ Pinu għal-quddies. Wara l-quddiesa mmorru nieklu bħala 

grupp ġewwa Kercem għand Twelve 03 restaurant.  Wara dawra bil-coach u lura lejn il

- vapur t’Għawdex. Araw l-even fuq il-paġna fb għal aktar dettalji. 

It 12 ta’ Mejju 2023-Quddiesa ta’ Jum l-Omm ġewwa project House. Ħin-20.00 

Id-19 ta’ Mejju 2023– Il-5 u l-aħħar taħdita- Accessing the Power from Within ġewwa 

project House-Ħin-20.00 

Is-26 ta’ Mejju 2023– Birthday Celebrations ġewwa l-Wild West restaurant,Birgu.                                

Booking permezz ta’ Revolut  għand Therese Francalanza fuq 99830025.                  

Prezz 25€-Ħin-20.00. Il-Menu qiegħed fuq il-paġna fb u fuq l-events fil-website. 

 



Ikompli mill-ewwel paġna 

Ma rridux nibżgħu jew niddejqu jekk ikollna nbiddlu. Naturalment nippruvaw li l-bidla 

tkun dejjem għall-aħjar. Fejn il-bidla li sseħħ ma tkunx tajba wieħed irid ikun onest u 

jirranġa skont il-bżonn, dejjem nimxu mal-liġijiet ta’ pajjiżna. 

Naħseb li llum drajtuni sew. Jiena ma nħobb niġbed l-attenzjoni ta’ ħadd quddiem 

ħaddieħor. Imma llum iddeċidejt li nikteb ftit hawn fuq ċerti affarijiet li jdejquni. Min 

jiftaħ qalbu miegħek, isimgħu u għinu iżda xxandrux jew tiġġudikah. Dak li jingħad fil-

grupp għandu jibqa’ fil-grupp. Irridu wkoll naċċettaw il-karattru ta’ kulħadd. Kulħadd 

huwa differenti. Wara kollox ħadd ma jkun jaf ħaddieħor min xiex ikun għaddej. 

Filwaqt li jien mhux qiegħed nirreferi jew insemmi lil xi ħadd partikolari nixtieq 

ngħid li dan jgħodd għal kulħadd jien inkluż. Niddejjaq nisma’ dejjem l-istess paroli 

mill-istess nies. Kemm niddejjaq meta nsir naf li dak li jintqal fil-grupp joħroġ barra 

mill-grupp. Niddejjaq ukoll meta xi ħadd jaqbad u jieħu xi inizjattiva meta jkun fil-

grupp u jien ma nkunx naf. Ħadd m’għandu jistieden nies oħra li ma jkunux membri, 

la għal attivitajiet ta’ ġewwa u wisq aktar biex jidħlu fil-paġna Fb tal-grupp. Nifhem li 

ħafna jkollhom intenzjoni tajba meta jiktbu ċerti affarijiet imma xi kultant niftiehmu 

ħażin. Niddejjaq ħafna wkoll nisma’ l-mobiles idoqqu waqt il-laqgħat jew waqt xi 

quddiesa. Hawn min ukoll iħobb jitfa xi botta minn taħt u bil-mod. Kulħadd bil-

karattru tiegħu. 

Għeżież membri, il-preġudizzji ma joġgħbunix. Dik li nkunu lesti biex jekk xi ħadd 

partikulari jiftaħ ħalqu nibilgħuh lili ma toġgħobni xejn. Bil-Malti ngħidu ‘ħu l-fama u 

mor orqod’. Naħseb li taqblu miegħi fuq din. Lanqas għandha taqà d-dinja jekk xi 

ħadd jiġbdilna l-attenzjoni. Jien meta nafda lil xi ħadd biex jieħu ħsieb xi attivita jkun 

ifisser li qiegħed nippretendi li kulħadd jimxi ma’ dak li hu sewwa. Dak li jkun ikun 

jixtieq li jmur kollox sew speċjalment meta dan ikun jiddependi minna l-membri. 

Meta ma jkunx jiddependi minna jew ikun hemm ftit x’tista tagħmel, m’hemmx 

x’tagħmel, nieħdu ftit paċenzja.  

Jiena mhux beħsibni noqod niġri bir-rutella sabiex inkejjel il-laħam ta’ min tkun l-

ikbar. Dik jonqosni! Lanqas ħa noqod nara u nindaħal min ipoġġi ħdejn min. Però ma 

nħossx li huwa sewwa li nżommu l-post għal-sħabna u lil ħaddieħor ngħidulu ‘tpoġġix 

hawn għax hawn post’. Naf li kulħadd ifittex il-ħbieb l-aktar viċin tiegħu. Però mhux 

se nindaħal.  Għalija kulħadd huwa membru u jien nipprova nkellem lil kulħadd. 

Għalija kulħadd ħabib tiegħi. Min irid ipoġġi ħdejja mhux problema. Merħba 

b’kulħadd ħbieb. M’għandix preġudizzji lejn ħadd.  

Niddejjaq inkun naf li hemm min organizza xi ħaġa oħra nhar ta’ Ġimgħa meta jkollna 

l-laqgħa. Però mhux se nindaħal. Inħoss li jkun nuqqas ta’ rispett lejn l-organizzaturi. 

Ħudu paċenzja bija għax sirt niddejjaq b’ħafna affarijiet, forsi qed nixjieħ!  

Lanqas ħa noqod nara min hu bil-partner u min hu single. Wara kollox, għada kull min 

hu single jista jsib partner u min hu bil-partner għada jista jerġa jiġi single. Anke fuq 

din ġieli kelli noqod nisma. Anke jekk inkunu x’imkien u d-dj idoqq xi diska slow, ikolli 

noqod nisma. Ngħid għalija jiena fiz-zfin brodu. Slow biss naf nizfen jew niċċaqlaq. 

Anke slow ngħejja jien. Naf li biex tirranġa kollox hu diffiċli ferm.  

Però, kemm jien kuntent b’fejn wasal il-grupp illum. Kuntent bil-lealtà li għadom il-

membri lejn il-grupp. Kuntent ferm bikom. Kuntent imma mhux se nikkuntenta. Fadal 

ħafna xi jsir. Kuntent u napprezza ħafna dawk li jersqu ’l quddiem u joffru l-għajnuna 

tagħhom. Kuntent bil-kumitat li għandna. Kuntent ferm għax naf li meta titkellmu 

hemm barra fuq il-grupp, dejjem titkellmu tajjeb. Kuntent bl-isem tajjeb li għandu l-

grupp tagħna. Meta nagħmel kuntatt ma’ xi ħadd biex nara kif nistgħu nikkollaboraw, 

nieħu ferm ġost b’dak li jgħiduli fuq il-grupp. Min jipprova jtappan isem il-grupp 

tagħna jkollu jieqaf jiġi jew tiġi l-grupp. 

Jiena l-ewwel wieħed noqgħod ħafna attent x’nikteb u x’ngħid fuq il-grupp, 

speċjalment meta ma nkunx fil-grupp. Ftakru, aħna kollha romol membri fil-Minus 

One. 

Tislijiet. 


